
Efni: Umsögn um frumvarp til laga um til laga um breytingu á lögum um aðför nr. 
90/1989, með siðari breytingum, lögum um gjaldþrotaskipti o.fl. nr. 21/1991með síðari 
breytingum og lögum um nauðungarsölu nr. 90/1991 með síðari breytingum.

Afrit: Fjármálaráðuneytið, Amarhvoli við Lindargötu, 150 Reykjavík 
Einnig sent með tölvupósti á netfangið nefndasvid@,althingi. is

Embætti Tollstjóra kemur eftirfarandi athugasemdum á framfæri um lagafrumvarp skv. 
þingskjali nr. 554, mál nr. 322.
Umfjöllun embættisins er gerð út frá sjónarhóli innheimtumanns ríkissjóðs og einskorðast við 
þau atriði sem skipta máli við innheimtu skattkrafna. Innheimta slíkra krafna er ólík 
innheimtu samningskrafna að því leyti að álagning þeirra er lögboðin og um innheimtu þeirra 
gilda reglur stjómsýsluréttarins þ. á m. meðalhófsregla.

1. gr.
Ákvæðið fjallar um tímabundna lengingu aðfararfrests úr 15 dögum í 40 daga.
Lagaskil
I athugasemdum frumvarpsins er ekki fjallað nánar um lagaskil eins og ætla mætti að sé 
nauðsynlegt við tímabundið ákvæði sem þetta. Til dæmis er nauðsynlegt að skýra betur 
hvemig lokum þessa lengda frests skuli háttað. T.a.m. ef greiðsluáskorun er birt 15. 
desember. Hversu langan aðfararfrest hefur sú krafa? Verður hún aðfararhæf um leið og lögin 
falla úr gildi eða hvort önnur sjónarmið eigi að ráða.

3. gr.
Akvæðið fjallar um frestun nauðungarsölu og álagningu dráttarvaxta 
Um nauðungarsölubeiðnir Tollstjóra
Eftir að ijárnám hefur verið gert í eign skuldara gefst skuldara kostur á því að gera 
greiðsluáætlun hjá innheimtumanni ríkissjóðs til að koma í veg fyrir að krafist verði 
nauðungarsölu. Þeir skuldarar sem sýna greiðsluvilja og taka á sínum vanskilamálum fara þá 
leið. Gagnvart öðrum skuldurum er innheimtumanni ríkissjóðs nauðugur sá kostur einn að 
krefjast nauðungarsölu á eign skuldara. Rétt er að taka fram að innheimtumaður ríkissjóðs 
frestar nauðungarsölu íbúðarhúsnæðis eins lengi og heimilt er skv. 27. gr. nauðungarsölulaga. 
Vanskilainnheimtuferli er tímafrekt. Það tekur umtalsverðan tíma fyrir innheimtumann 
ríkissjóðs að komast í þá stöðu að hann geti krafist nauðungarsölu á fasteign skuldara. Þær

nauðungarsölubeiðnir innheimtumanns ríkissjóðs sem nú eru til meðferðar eru vegna 
skattkrafna sem eru almennt mun eldri en frá haustdögum 2008. Þessi lagabreyting mun 
koma þeim til góða sem skuldað hafa ríkissjóði um nokkum tíma án þess að skuldimar eigi 
rót í bankahruninu.
Vaxtaregla ákvæöisins
í 2. mgr. 3. gr. segir að þær kröfur sem standa að baki nauðungarsölubeiðni sem er frestað 
skv. 1. mgr. skuli ekki bera dráttarvexti. Bent er á að skattkröfur bera ekki aðra vexti 
(samningsvexti) en dráttarvexti. Því munu þær skattkröfur sem standa að baki 
nauðungarsölubeiðna verða ígildi vaxtalauss láns fyrir þá skuldara sem eru í nauðungar- 
söluferli. Bent er á að þessi regla raskar jafhræði á meðal skuldara. Aðilar sem ekki eru 
komnir í nauðungarsöluferli njóta þess ekki að fá vaxtaafslátt á skuldir sínar. Ástæður fyrir 
því að skuldarar eru ekki í nauðungarsöluferli eru t.d. að gert hafi verið hjá þeim árangurs- 
laust fjámám, nauðungarsölu hafi lokið án fullnustu kröfunnar, þeir hafi gert greiðsluáætlun 
hjá innheimtumanni til að koma í veg fyrir nauðungarsölu eða þeir séu ekki komnir í 
vanskilainnheimtu.
Innheimtumanni ríkissjóðs ber ætíð að gæta að jafnræði borgaranna sbr. 2. mgr. 113. gr. laga 
um tekjuskatt nr. 90/2003 og 11. gr. stjómsýslulaga nr. 37/1993 við álagningu lögboðinna 
dráttarvaxta. Regla fhimvarpsins um dráttarvexti virðist ætlað að vera sérregla gagnvart 
almennum reglum um jafnræði borgara. Það leiðir af jafnræðisreglu stjómarskrár að lög sem 
bjóða mismunun á milli borgara þurfa að vera byggð á málefnalegum grunni. Efast er um að 
það sé málefnalegt að mismuna skuldurum eftir því hvort þeir hafi átt eign til fullnustu kröfu 
eða hvort fjámám hafi verið árangurslaust.
Ennfremur er vakin athygli á því að reglan mismunar einnig kröfuhöfum skatttekna. 
Innheimtumaður ríkissjóðs innheimtir í einu lagi tekjuskatt og útsvar. Útsvarshlutinn tilheyrir 
sveitarfélögum en ekki ríkissjóði og myndu því leggjast dráttarvextir við þann hluta 
kröfunnar. Uppgjör á vaxtaþætti þessara krafna yrði flókin og kostnaðarsöm í framkvæmd.

5. gr.
Akvæðið lögfestir nýja fyrningarreglu krafna þegar gjaldþrotaskiptum á búi gjaldanda lýkur.
Aðferðafræði kröfuréttar
Sú meginregla gildir í aðferðafræði kröfuréttarins að þegar fyrningu kröfu er slitið hefst nýr 
og jafnlangur fymingarfrestur. Ekki er litið til þess með hvaða hætti fymingu kröfunnar er 
slitið þar sem allar tegundir fyrningarrofa hafa sömu áhrif að lögum.
Regla 5. gr. ákvæðisins gerbyltir þeirri fastgrónu reglu. Embætti Tollstjóra gerir alvarlegar 
athugasemdir við efni reglunnar og framsetningu. Það væri eðlilegra að þessi regla væri sett í 
lög um fymingu kröfuréttinda en ekki í „bandorm“ um breytingar á fullnusturéttarfari. Með 
lögum nr. 150/2007 vim fymingu kröfuréttinda var með vönduðum lagasetningarhætti 
markaður farvegur fyrir reglur um fymingu kröfuréttinda. Það skýtur skökku við að 
grundvallareglu um fymingarrof sé breytt með þessum hætti svo skömmu efitir heildstæða 
lagasetningu sem var samþykkt með miklum meirihluta á Alþingi.
Lagaskilareglur

Lagaskilareglur laga nr. 150/2007 um fymingu kröfuréttinda eru skýrar, lögin gilda eingöngu 
um kröfur sem stofnast eftir gildistöku laganna. í ákvæði frumvarpsins er ekki fjallað um 
lagaskil og því nauðsynlegt að skýra hvort ákvæðinu sé ætlað að skerða með afturvirkum 
hætti réttindi kröfuhafa með skemmri fymingartíma kra&a þeirra, eða hvort sama 
lagaskilaregla eigi að gilda sem var sett með lögum um fymingu kröfuréttinda þannig að 
ákvæðið gildi eingöngu um kröfur sem stofnast efitir gildistöku laganna. Eigi reglan að gilda 
með afturvirkum hætti er rétt að rannsaka hvort reglan sé í samræmi við 72. gr. stjómarskrár. 
Ennfremur er rétt að skýra hvort að reglan taki til krafna óháð því hvort að skuldari er kominn 
í gjaldþrotaskipti við gildistöku laganna.
Verði ekki tekið tillit til ofangreindra sjónarmið er bent á að það er algengt að gjaldþrota- 
skipti taki allnokkum tíma án þess að nokkuð sé óeðlilegt við það. Því geta liðið meira en 2 ár 
frá kröfulýsingardegi til þess tímamarks að skiptum ljúki. Kröfuhafa í slíku tilviki gæfist ekki 
ráðrúm til þess að verja hagsmuni sína þar sem algengt er að skiptastjórar ljúki skiptum án 
þess að taka afstöðu til krafna sem hefur í för með sér að að fymingarfrestur miðast við 
kröfulýsingu. Krafan væri í raun fymd þegar skiptum lýkur. Það er ótæk niðurstaða og skerðir 
lögvarin réttindi kröfuhafa ótæpilega þar sem þeir hafa ekki kost á því að viðhalda réttindum 
sínum. Kröfuhafi mun því eiga réttindi sín undir því hve langan tíma skiptin taka. Þetta hefur 
sérstaka þýðingu vegna 6. gr. frumvarpsins þar sem gerðarþola er heimilað að búa áfram í 
heimili sínu í allt að tólf mánuði með samþykki veðhafa. í þessu sambandi er vakin athygli á 
ákvæði 2. mgr. 122 laga nr. 21/1991 um gjaldþrotaskipti o.fl. um að ljúka skuli skiptum með 
hraði.
Kjósi Alþingi að breyta reglum um fymingu kröfuréttinda í kjölfar gjaldþrotaskipta er lagt til 
að ákvæðinu verði breytt þannig að allar kröfur falli undir reglu 3. gr. laga um fymingu 
kröfuréttinda nr. 150/2007. Það hefði í för með sér að hin almenna regla fymingarlaga um 
fjögurra ára fymingarfrest myndi gilda um allar kröfur. Það mun minnka kvaðir skuldara í 
þeim tilvikum sem skuldir þeirra falla undir undantekningarákvæði fymingarlaga sem hljóða 
upp á lengri fymingartíma, án þess að skerða eignaréttindi kröfuhafa með ótilhlýðilegum 
hætti. Þess er rétt að geta að embætti Tollstjóra lagðist gegn ákvæði frumvarps til áðumefndra 
fyrningarlaga sem mælti fyrir um 10 ára fymingarfrest allra krafna í kjölfar árangurslauss 
fjámáms sbr. umsögn Tollstjóra um málið. í kjölfar athugasemda Tollstjóra var frumvarpinu 
breytt í meðförum þingsins.
Verði ákvæðið að lögum gæti það leitt til þess að skuldarar munu síður notfæra sér úrræði 
greiðsluaðlögunar. Það verður e.t.v. hagstæðara fyrir skuldara að krefjast gjaldþrotaskipta á 
búi sínu sbr. 64. gr. laga um gjaldþrotaskipti o.fl. en að sækja um greiðsluaðlögun skv. 
fyrirliggjandi frumvarpi þar að lútandi.

Almennar athugasemdir
Frumvarpið hefur að geyma reglur sem hafa það markmið að gefa skuldurum tækifæri til að 
endurskipuleggja fjármál sín. í allri umræðu um rétt skuldara og úrræði fyrir skuldara 
gleymist oft að kröfuhafi hefur einnig réttindi og réttmætar væntingar um efndir. Embætti 
Tollstjóra innheimtir lögboðnar kröfur fyrir ríkissjóð, sem eru grundvöllur allrar

samfélagslegrar þjónustu á landinu. Þegar skuldurum ríkissjóðs er hyglað, eins og frumvarpið 
gerir ráð fyrir, eykst byrði hins skilvísa meirihluta gjaldenda.

Virðingarfyllst,

Snorri Olsen 
Tollstjóri


